
ދުނިޔޭގެ މީއޭ ޤާނޫނަކީ
ބަދަލެއް ނުވާނޭ އިންސާފަކީ
ލޯބީގަ އުފަލާ އޭގާ ވި ކުލުނާ

އިންސާނަކަށް މިލްކުވެވިފާ ކޮބާހޭ
ލޯބީގަ ވޭނާ އޭގާވި ހޫނާ

އިހުސާސް ކުރަންނުޖެހޭ ހިތަކީ ކޮބާހޭ
ދުނިޔޭގަ އުފަލެއްލިބުން

ވާނީ ހިތާމައިން ހިތް ރޮއްވާ ފަހުންނޭ

ހަނދުވަރުގެ އަލިކެނޑިފަ ކަޅުފޮއެ ވެދާހެން
އަލި ރީތި ޖައްވާ ފަޒާ ބަނަ ވެދާހެން

އިރުއޮއްސި ގޮސް އެނބުރި ނާރާނެ ގައިމޭ
ދުވަހެއް މިދުނިޔޭން މާޒީނުވާނޭ

މާތައް ފަރިވެ މޯޅިވޭ
ވައިމަޑުވެ ވައިބާރުވާހެން
ވަކިވެވި ނުދާން ބުނެ ކުރާ
ވަޢުދާ ހުވާތައް ފަނާވާނެޔޭ

ދުނިޔޭގެ މީއޭ......

އުފަލުން މަތީ ފިރުކިދާ ކުދި ވިލާތައް
އުދަރެސް ވަށާބެދިފަ ވިއްސާރަ ވާހެން
ފިންޏާއެކީ އައި މޫސުން ބަހާރުގެ
ނިމިގޮސް ޚަރީފުގެ މޫސުން ފެށޭހެން

ފަރުބަދަތަކާ ހިލަތަކާ
ވެއްޔަށް ބަދަލުވާ ފަދައިން

އިޝްޤީ މިލޯބިން ގުޅޭ
ދެހިތެއްގެ ފެށުމާ ނިމުން ގެނުވައޭ

